
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Региональнöй тöдчанлуна торъя ёна видзан мутасъяслöн муяс дорö муяс индан, наöн вöдитчан да региональнöй тöдчанлуна торъя ёна видзан мутасъяслысь муяс дöзьöритан пöрадок йылысь
Россия Федерацияса му кодекс, "Му йитöдъяс юкöнын öткымын могöн веськöдлöм йылысь" Коми Республикаса Оланпас серти Коми Республикаса Правительство шуис:
Вынсьöдны Региональнöй тöдчанлуна торъя ёна видзан мутасъяслöн муяс дорö муяс индан, региональнöй тöдчанлуна торъя ёна видзан мутасъяслöн муясöн вöдитчан да найöс дöзьöритан пöрадок.

Коми Республикаса Юралысь                                                         В. Торлопов

Сыктывкар

2007 вося сентябр 10 лун

209 №

ВЫНСЬÖДÖМА

Коми Республикаса Правительстволöн

2007 во сентябр 10 лунся 209 №-а шуöмöн

(содтöд)

Региональнöй тöдчанлуна торъя ёна видзан мутасъяслöн муяс дорö муяс индан, региональнöй тöдчанлуна торъя ёна видзан мутасъяслöн  муясöн вöдитчан да найöс дöзьöритан  
ПÖРАДОК

1. Тайö Пöрадоксö лöсьöдöма Россия Федерацияса му кодекслöн 94 статья, "Му йитöдъяс юкöнын öткымын могöн веськöдлöм йылысь" Коми Республикаса Оланпаслöн 3 статья серти да сійö веськöдлö региональнöй тöдчанлуна торъя ёна видзан мутасъяслöн муяс дорö муяс индöм кузя, региональнöй тöдчанлуна торъя ёна видзан  мутасъяслöн муясöн вöдитчöм да найöс дöзьöритöм кузя юалöмъясöн.
2. Региональнöй тöдчанлуна торъя ёна видзан мутасъяслöн муясöн лоöны муяс:

1) торъя ёна видзан вöр-ва мутасъяслöн, сы лыдын бурдöдчан местаяслöн да курортъяслöн;

2) вöр-ва видзан тöдчанлуна;

3) рекреационнöй тöдчанлуна;

4) историко-культурнöй могъяса;

5) федеральнöй оланпасъяс серти мукöд торъя колана му.

3.  Региональнöй тöдчанлуна торъя ёна видзан мутасъяслöн муяс дорö муяс индöмлы подулöн лоö сійö, мый тайö муяс вылын эмöсь вöр-ва комплексъяс да объектъяс, кодъяслöн торъя вöр-ва видзан, научнöй, историко-культурнöй, эстетическöй, рекреационнöй, бурдöдчан да мукöд ыджыд тöдчанлун.
4. Региональнöй тöдчанлуна торъя ёна видзан мутасъяслöн муяс дорö муяс индöмыс вöчсьö Коми Республикаса Правительстволöн решение серти:

1) торъя ёна видзан вöр-ва мутасъяс кузя, сы лыдын бурдöдчан местаяслöн да курортъяслöн муяс серти, вöр-ва дöзьöритан могъяса муяс да муяс кузя, кöні эмöсь вöр-ва объектъяс, кодъяслöн торъя научнöй, историко-культурнöй тöдчанлуныс, – Коми Республикаса вöр-ва озырлун да гöгöртас видзан министерстволöн корöм серти;

2) рекреационнöй мога муяс серти – Коми Республикаса спорт, туризм да мортöс ёнмöдöм кузя агентстволöн корöм серти;

3) историко-культурнöй могъяса муяс да муяс, кöні эмöсь культурнöй наследие объектъяс, кодъяслöн торъя научнöй, историко-культурнöй тöдчанлуныс, – культурнöй наследие объектъяс видзан, наöн вöдитчан, паськыда тöдмöдан да государственнöй дöзьöр нуöдан юкöнын Коми Республикаса олöмö пöртысь власьт уполномочитöм органлöн корöм серти.
5. Региональнöй тöдчанлуна торъя ёна видзан мутасъяс вермöны артмыны кыдзи тайö участокса собственникъяслысь, му кутысьяслысь, муöн вöдитысьяслысь да му кöртымалысьяслысь му участокъяс босьтöмöн, сідзи и найöс босьттöг.

6. Региональнöй тöдчанлуна торъя ёна видзан мутасъяслöн муяс дорö муяс индöм могысь Коми Республикаса олöмö пöртысь власьт органъяс, кодъясöс индöма тайö Пöрадоклöн 4 пунктын, мöдöдöны урчитöм пöрадок серти региональнöй тöдчанлуна торъя ёна видзан мутасъяслöн муяс дорö муяс урчитöм могысь мероприятиеяс дасьтöм да нуöдöм йылысь Коми Республикаса Правительстволысь решение бала татшöм документъяс пуктöмöн:
1) мутас мудор, муяслысь места да площадь опишитöм, мый артыштöма индыны региональнöй тöдчанлуна торъя ёна видзан мутасъяслöн муяс дорö;

2) региональнöй тöдчанлуна торъя ёна видзан мутасъяслöн муяс дорö  муяс индыны артыштöмсö подулалöм;

3) региональнöй тöдчанлуна торъя ёна видзан мутасъяслöн муяс дорö  лöсялана муниципальнöй юкöнъяслöн мутасъясын лоан муяс индыны артыштöм йылысь меставывса асвеськöдлан органъясöн сöгласуйтöм;

4) му участокъяслöн эмбур кутысьяс, му кутысьяс, видз-му вöдитысьяс да региональнöй тöдчанлуна торъя ёна видзан мутасъяслöн муяс дорö индыны артыштöм муяс вылын сервитут кутысьяс йылысь юöръяс;
5) выль муяс артмöдöм да региональнöй тöдчанлуна торъя ёна видзан мутасъяслысь муяс паськöдöм могысь, а сідзжö му участокъяс öти категорияысь мöдö вуджöдöм могысь муяс резервируйтны коланлун йылысь юöръяс;
6) региональнöй тöдчанлуна артыштöм торъя ёна видзан мутаслöн карта-схема;

7) региональнöй тöдчанлуна торъя ёна видзан мутасъяс дорö артыштöм му участокъяс опишитöм.

7. Коми Республикаса Правительство примитас кö региональнöй тöдчанлуна торъя ёна видзан мутасъяс дорö муяс индыны сöгласитчöм йылысь решение, Коми Республикаса олöмö пöртысь власьт органъяс, кодъясöс индöма тайö Пöрадоклöн 4 пунктын, отсалöны нуöдны колана мероприятиеяс, мый отсалас законодательствоöн индöм пöрадок серти лöсьöдны региональнöй тöдчанлуна торъя ёна видзан мутасъяс, да урчитöм пöрадок серти сетöны региональнöй тöдчанлуна торъя ёна видзан мутасъяс лöсьöдöм йылысь Коми Республикаса Правительстволысь решение бала.
8. Региональнöй тöдчанлуна торъя ёна видзан мутасъясын муясöн вöдитчан да найöс видзан пöрадок урчитсьö региональнöй тöдчанлуна торъя ёна видзан мутасъяс лöсьöдöм йылысь Коми Республикаса Правительстволöн решениеöн.

Комиöдіс   Афанасьева Е.Е.

4 450 пас

